CONSELLERIA DE POLITICA SOCIAL E XUVENTUDE

Organismo: DIRECCION XERAL DE FAMILIA, INFANCIA E DINAMIZACION DEMOGRAFICA

Orde do 27 de decembro de 2023, pola que se establecen as bases polas que se rexera a
concesion da axuda econémica, a través da Tarxeta Benvida, nos supostos de xestacion,
nacemento, adopcion, garda con fins adoptivos ou acollemento familiar permanente no ano

2024 e se procede a stla convocatoria (cédigo do procedemento BS403B).

O Estatuto de autonomia de Galicia no seu artigo 27.23 asignalle & Comunidade Auténoma a

competencia exclusiva en materia de asistencia social.

A Lei 13/2008, do 3 de decembro, de servizos sociais de Galicia, establece, como un dos obxectivos
do sistema galego de servizos sociais, garantirlles o apoio &s familias como marco de referencia no

gue se desenvolven as persoas.

A Lei 3/2011, do 30 de xufio, de apoio & familia e & convivencia de Galicia, establece no seu artigo 6,
como principio reitor da actuacion dos poderes publicos de Galicia, 0 apoio e a proteccion da familia
como medio de transmision da vida e como ambito privilexiado para o desenvolvemento persoal;
recofiece, como un dos principios de responsabilidade publica, o de atender, apoiar e protexer as

familias como ndcleo fundamental da sociedade no cumprimento das suas funcions.

Pola sla vez, os estudos mais recentes sobre a evolucién dos principais indicadores demograficos e
as previsions dun continuado decrecemento da sla poboacién, sitian a Galicia ante un reto
estrutural de importantes consecuencias econémicas e sociais e, polo mesmo, ante un horizonte

demografico sobre o que é necesario actuar dende unha perspectiva integral.

Acadar a revitalizacion demografica e o recambio xeracional convértese nun obxectivo urxente e
imprescindible para a sustentabilidade econémica e social e por iso a Xunta de Galicia, desde o ano
2013, veu recollendo este desafio en sucesivos documentos de planificacion. Deste xeito a finais do
ano 2015 a Administracién autonémica pon en marcha o Programa de Apoio & Natalidade (en

adiante PAN), un programa de cardcter integral e con vocacién de permanencia no tempo.

A tarxeta benvida, forma parte deste programa e ten como finalidade paliar o custo que leva
aparellado a crianza e coidado dos fillos e fillas, dirixindose nas sucesivas convocatorias publicadas
a contribuir ao pagamento dos gastos realizados no primeiro ano de vida do neno ou nena. A
convocatoria do ano 2018 avanzou nas lifias estratéxicas previstas no Plan Estratéxico Rexional
Galicia 2015-2020, onde se recollia a necesidade por unha banda, de traballar sobre a dimension
socioecondémica da cuestion demografica e de desefar as soluciéns precisas para favorecer que a
poboacion poida ter o numero de fillos/as que desexe, e por outra de impulsar medidas que
promoveran o benestar das persoas emigrantes retornadas. En consonancia, estableceu a sua
extension ata que o neno ou nena cumprira os tres anos de idade para aquelas familias cuxa renda

fora igual ou inferior aos 22.000 euros e equiparou ao nacemento da/o filla/o a constitucion dunha



adopcion ou a declaracion dunha garda con fins adoptivos, para apoiar as persoas que proporcionan
un fogar aos nenos e nenas que se atopan en situacion de abandono ou desamparo. Asi mesmo,
recolleu a consideracion das especiais circunstancias das persoas galegas que residindo no exterior

decidiran volver a Galicia, para que puideran optar & axuda.

A convocatoria do ano 2020, avanzou unha vez mais na dimension socioecondmica da cuestion
demogréfica, duplicando a contia da axuda o primeiro ano para o terceiro fillo ou filla e sucesivos,
incrementandoa un 25% para aquelas persoas que residan en concellos con menos de 5.000
habitantes e establecendo a posibilidade de ampliala ata un ano mais para aquelas familias en
situacion de especial vulnerabilidade que, téndoo solicitado, non tiveran acceso a calquera outro

recurso do sistema publico de proteccion social.
As convocatorias dos anos 2021, 2022 e 2023 consolidan os avances anteriores.

Esta nova convocatoria avanza un paso mais ao conceder a tarxeta benvida as mulleres durante o
estado de xestacion de xeito que as familias poidan utilizala para facer fronte aos gastos que se

produzan con caracter previo ao hacemento.

Asi mesmo e con animo de seguir promovendo o acollemento de menores por parte das familias
esténdese a concesion desta axuda as familias que acollan dun xeito permanente a menores de

ata 3 anos de idade.

O obxecto desta orde é establecer os requisitos e o procedemento de concesion dunha axuda
economica para as familias que tefian fillas e fillos, adopten, sexan declaradas en situacion de
garda con fins adoptivos ou acollan de xeito permanente a un ou mais menores de ata tres anos de
idade e para as mulleres que se atopen na semana 21 ou posterior de xestacion no ano 2024 a
través da tarxeta benvida. Con esta axuda preténdese contribuir a sufragar os gastos derivados da
crianza dun fillo ou filla. Esta tarxeta podera ser utilizada soamente en oficinas de farmacia,
parafarmacias, Opticas, librerias, supermercados, tendas de alimentacién e establecementos de
puericultura ou especializados en artigos e produtos para a infancia. Deste modo, a axuda
contribuird a que as familias poidan atender os maiores gastos que sup6n o nacemento, derivados
da adquisicion de produtos necesarios para 0 neno ou nena, como, entre outros, leite e outros

alimentos infantis, cueiros, produtos de hixiene infantil ou produtos farmacéuticos.

A Orde da Conselleria de Economia e Facenda do 11 de febreiro de 1998, pola que se regula a
tramitacion anticipada dos expedientes de gasto, modificada pola Orde do 27 de novembro de 2000 e
pola Orde do 25 de outubro de 2001 (en adiante Orde do 11 de febreiro de 1998), posibilita a
tramitacion anticipada dos expedientes de gasto imputables ao capitulo IV no exercicio
inmediatamente anterior ao dos orzamentos con cargo aos que se vaian a imputar o0s
correspondentes gastos, sempre que exista crédito axeitado e dabondo no proxecto de lei de

orzamentos da Comunidde Auténoma de Galicia.

De acordo co disposto no artigo 3.1° da Orde do 11 de febreiro de 1998, a tramitaciéon anticipada

podera chegar como maximo ata o0 momento anterior ao da disposiciébn ou compromiso de gasto. Asi



mesmo, segundo o establecido no artigo 5 da devandita orde, todos os actos de tramite ditados en
desenvolvemento desta orde enténdense condicionados a que, unha vez aprobada a Lei de
orzamentos xerais da Comunidade Auténoma de Galicia para o ano 2024, subsistan as mesmas

circunstancias de feito e de dereito existentes no momento da sta producion.

Esta orde adéptase ao disposto na Lei 9/2007, do 13 de xufio, de subvenciéns de Galicia ,asi como
ao Decreto 11/2009, do 8 de xaneiro, polo que se aproba o Regulamento da Lei 9/2007, do 13 de
xufio, de subvencions de Galicia e demais normativa de desenvolvemento da Lei 38/2003, do 17 de
novembro, xeral de subvencions, asi como o Real decreto 887/2006, do 21 de xullo, polo que se
aproba o Regulamento da Lei 38/2003, do 17 de novembro, xeral de subvencions, tendo en conta en
todo caso os principios de: publicidade, transparencia, concorrencia, obxectividade, igualdade, non
discriminacién e eficacia no cumprimento dos obxectivos fixados pola Administracion xeral da

Comunidade autébnoma de Galicia, e eficiencia na asignacion e na utilizacion dos recursos publicos.

Asi mesmo, a Lei 5/2021, do 2 de febreiro, de impulso demografico de Galicia, sinala no seu artigo
32 que a Administracién autonémica garantira o apoio econémico as familias nas que se produza un
nacemento, adopcién ou acollemento preadoptivo, coa finalidade de colaborar nos gastos derivados
destas circunstancias mediante a concesion de prestacions e axudas familiares, que se ampliardn en
funcién da situacion econémica familiar e do numero de fillas e fillos, como minimo, ata que o neno
ou nena cumpra os 3 anos, prestando especial atencion ao medio rural e costeiro non urbano e que
as familias en situacion de especial vulnerabilidade econémica poidan manter as prestacions e
axudas nos casos nos que non perciban unha prestacion de apoio & renda e, téndoa solicitado, non

tivesen ainda acceso a ela.

En consecuencia, facendo uso das facultades que me confire o artigo 34 da Lei 1/1983, do 22 de

febreiro, de normas reguladoras da Xunta e da sta presidencia
RESOLVO:
Artigo 1. Obxecto

1. Esta orde ten por obxecto establecer as bases polas que se rexera a concesién dunha axuda
economica para as familias que no ano 2024 tefian un fillo/a, adopten, sexan declaradas en situacion
de garda con fins adoptivos ou acollan de xeito permanente a un ou mais menores de ata tres anos
de idade e para aquelas outras que, tendo obtido a axuda ou non accedendo a ela por superar 0s
ingresos previstos nas respectivas convocatorias do ano 2022 e 2023, experimentaran unha
variacion 4 baixa da renda da unidade familiar que implique ter dereito as contias reguladas no artigo
4.2, asi como para aquelas mulleres que no ano 2024 se atopen na semana 21 ou posterior de

xestacion.

2. Asi mesmo, € obxecto da orde proceder & suUa convocatoria para 0 ano 2024 (codigo do
procedemento BS403B).

3. A axuda farase efectiva a través da tarxeta benvida, a cal s6 podera ser utilizada en oficinas de

farmacia, parafarmacias, Opticas, librerias, supermercados, tendas de alimentacion e



establecementos de puericultura ou especializados en artigos e produtos para a infancia que tefian

establecemento aberto no territorio da Comunidade Auténoma de Galicia.
Artigo 2. Financiamento

1. As axudas obxecto desta convocatoria destinase un orzamento total de 31.494.071€ que se

imputara a aplicacion orzamentaria 11.02.312B.480.13 distribuido nas seguintes cinco anualidades:

Ano 2024 Ano 2025 Ano 2026 Ano 2027 Ano 2028

4.951.471€ 13.368.700€ 8.742.600€ 4.371.300€ 60.000€

2. O crédito final resultante destinado a estas axudas poderase incrementar no suposto de que sexa
insuficiente para atender a todas as solicitudes recibidas que cumpran os requisitos establecidos
nesta orde. Este crédito podera ser ampliado cando o aumento vefia derivado dalgun dos supostos
previstos no artigo 30.2 do Decreto 11/2009, do 8 de xaneiro, polo que se aproba o Regulamento da
Lei 9/2007, do 13 de xufio, de subvenciéns de Galicia. O incremento de crédito quedara

condicionado a declaracion de dispofiibilidade deste como consecuencia das circunstancias
sinaladas no antedito artigo.

De acordo co disposto no artigo 3.1° da Orde do 11 de febreiro de 1998, a tramitacion anticipada
podera chegar como maximo ata 0 momento anterior ao da disposicion ou compromiso de gasto. Asi
mesmo, segundo o establecido no artigo 5 da devandita orde, todos os actos de tramite ditados en
desenvolvemento desta orde enténdense condicionados a que, unha vez aprobada a Lei de
orzamentos xerais da Comunidade Autébnoma de Galicia para o ano 2024, subsistan as mesmas

circunstancias de feito e de dereito existentes no momento da sta producion.

A concesién das subvencidns obxecto desta convocatoria queda condicionada & existencia de

crédito adecuado e suficiente no momento da resoluciéon de concesion.
Artigo 3. Persoas beneficiarias

1. Poderan ser beneficiarias desta axuda aquelas persoas residentes na Comunidade Autbnoma de
Galicia que dispofian de Documento Nacional de Identidade (DNI) ou NuUmero de Identidade de

Estranxeiro/a (NIE) e que se atopen nun dos seguintes supostos:

a) Atoparse na semana 21 ou posterior de xestacion entre 0 1 de xaneiro e o 31 de decembro de
2024.

b) Ter fillas ou fillos nados/as entre o 1 de xaneiro e 0 31 de decembro de 2024.

c) Ter constituida a adopcion, acollemento familiar permanente ou ser declarado/a en situacion de
garda con fins adoptivos dun o mais menores de ata tres anos de idade entre o 1 de xaneiro e 0 31
de decembro de 2024.



2. Asi mesmo, poderén beneficiarse da axuda as galegas e galegos e 0s seus descendentes que se
atopen en calquera dos dous supostos anteriores e, tendo residido féra de Espafia, retornen a

Galicia durante o ano 2024.

3. Igualmente aquelas familias que obtiveran a axuda de caracter xeral de 1.200 € nas convocatorias
dos anos 2022 e 2023 e non accederan a ela no segundo ano de vida e ata que o0 neno cumpra tres
anos, ou ata que se cumpran tres anos do ditado da resolucién nos supostos de adopcién ou garda
con fins adoptivos por superar os ingresos previstos para elo, poderdn beneficiarse na presente
convocatoria das contias previstas no artigo 4.2 no caso de experimentar unha variacién a baixa da

renda da unidade familiar que implique ter dereito a elas.

O importe da axuda nestes casos establecerase en funcién dos meses que resten dende o 1 de
xaneiro de 2024 ata que o0 neno ou nena que da dereito 4 axuda cumpra tres anos ou ata que se
cumpran tres anos do ditado da correspondente resolucién para os supostos de adopcion ou garda

con fins adoptivos.

Asi mesmo, aquelas familias que non optaran & dita axuda nas referidas convocatorias, por superar
os ingresos contemplados no artigo 5.1.b), e experimentaran unha variacion & baixa da renda da
unidade familiar e concorran a presente convocatoria, poderan beneficiarse das contias previstas no

artigo 4.2 nos termos establecidos no apartado anterior.

4. Non poderan ser beneficiarias as persoas privadas ou suspendidas total ou parcialmente da patria
potestade dos seus fillos/as, mediante resoluciéon xudicial firme, ou cuxa tutela ou garda fose

asumida polos 6rganos competentes en materia de proteccion de menores.

Artigo 4. Contia da axuda

1. Con caracter xeral, a contia total da axuda é de 1.200€ por cada fillo ou filla durante un ano a
razén de 100€/mes. No suposto de que o fillo ou filla que da dereito a axuda sexa o terceiro/a ou
sucesivo/a da unidade familiar a contia da axuda sera de 2.400€ a razon de 200€/mes. Esta axuda

farase efectiva do seguinte xeito:

a) Ano 2024: un Unico pagamento coa contia que corresponda en funcion do mes de nacemento ou,
de ser o caso, do ditado da resolucion de adopcién, de garda con fins adoptivos ou de acollemento
familiar permanente dun o méais menores de ata tres anos de idade ou da data de presentacion da
solicitude no suposto de que esta fose presentada durante o embarazo e ata o mes de decembro,

incluido.

b) Ano 2025: un Unico pagamento coa contia que corresponda desde xaneiro e ata 0 mes anterior ao
gue 0 neno ou nena cumpra un ano ou ata 0 mes anterior a que se cumpra un ano do ditado da
correspondente resolucion para os supostos de adopcion, de garda con fins adoptivos ou de
acollemento familiar permanente dun o mais menores de ata tres anos de idade ou ata 0 mes
anterior a que se cumpra un ano da presentacion da solicitude no suposto de que esta fose

presentada durante o embarazo.



2. Aquelas familias con renda igual ou inferior a 22.000 € teran dereito a unha axuda
complementaria no segundo ano de vida e ata que 0 neno ou nena cumpra tres anos, ou ata que se
cumpran tres anos do ditado da correspondente resolucion para os supostos de adopcién, garda con
fins adoptivos ou de acollemento familiar permanente dun o mais menores de ata tres anos de idade

nas seguintes contias:

a) 600 €/ano, a razon de 50€/mes, se o fillo/a que da dereito a axuda é o primeiro.

b) 1.200 €/ano, a razén de 100€/mes, se o fillo/a que da dereito a axuda é o segundo.

c) 2.400 €/ano a razon de 200€/mes, se o fillo/a que da dereito a4 axuda é o terceiro ou sucesivos.

Estas contias faranse efectivas en pagamentos anuais sucesivos co importe que corresponda ata o
mes de decembro do exercicio en curso en funciéon do mes de nacemento, ou da data de resolucién
de adopcién, de garda con fins adoptivos ou de acollemento familiar permanente dun o mais
menores de ata tres anos de idade polo que se concedeu a axuda ou da presentacion da solicitude

no suposto de que esta fose presentada durante o embarazo.

3. As contias previstas nos nimeros 1 e 2 incrementaranse un 25% no suposto de residencia en
concellos cunha poboacién inferior a 5.000 habitantes segundo os Ultimos datos oficiais de
poboacion de caracter definitivo publicados polo Instituto Galego de Estatistica.

4. Excepcionalmente, a axuda podera percibirse ata un ano mais sempre que a unidade familiar
estea declarada, polo 6rgano dos servizos sociais comunitarios basicos, en situacion de especial
vulnerabilidade, tefian un recurso do sistema publico de proteccion social pendente de resolucion e

asi o soliciten dentro dos dous meses anteriores a data na que 0 neno ou nena cumpra os tres anos.
Artigo 5. Requisitos
1. Serén requisitos necesarios para a concesion desta axuda:

a) Que a persoa proxenitora solicitante tefia a sta residencia habitual en Galicia. Para estes efectos
considerarase cumprido o requisito de residencia habitual co empadroamento efectivo nun concello

de Galicia.

b) Que a renda da unidade familiar non supere os 45.000 €. No suposto de que esta contia fose

superior, a renda per capita non debera superar os 13.500 €.

c) Que a renda da unidade familiar non supere os 22.000 € para ter dereito & contia da axuda

prevista no artigo 4.2.

d) Que a persoa proxenitora solicitante tefia a sua residencia habitual nun concello cunha poboacién

inferior a 5.000 habitantes para ter dereito ao incremento da axuda prevista no artigo 4.3.

2. Ademais, as persoas galegas emigrantes deberan ter retornado a Galicia no ano 2024 e deberan

estar en posesion da nacionalidade espafiola antes do dito retorno.



3. Para ter dereito & axuda excepcional prevista no artigo 4.4, a unidade familiar debe estar en
situacion de especial vulnerabilidade declarada polo érgano dos servizos sociais comunitarios

bésicos e ter un recurso do dito sistema publico pendente de resolucion.

4. Asi mesmo, as persoas beneficiarias tefien que cumprir os requisitos establecidos no artigo 10 da
Lei 9/2007, do 13 de xufio.

5. Todos os requisitos recollidos no nimero 1 deberdn reunirse no momento de finalizacién do prazo

de presentacion de solicitudes.

6. No suposto de ter concedida a tarxeta benvida durante o estado de xestacién non pode volver a
solicitarse esta axuda unha vez nacido o fillo ou filla, e igualmente no caso de solicitudes para
nenos/as en situacion de garda con fins adoptivos non pode volver a solicitarse esta no momento de

constituirse a adopcion.
Artigo 6. Determinacién da renda

1. Para a determinaciéon da renda da unidade familiar, con caracter xeral sumaranse a base
impofiible xeral e a base imponible do aforro da declaracion do imposto da renda das persoas fisicas
(en adiante IRPF) do ultimo periodo impositivo con prazo de presentacion vencido no momento de
presentacion da solicitude de subvencién.

2. Para determinar a renda per capita tomarase a renda da unidade familiar e dividirase polo niumero

de membros da dita unidade.

3. Entenderase por unidade familiar, aos efectos de esta orde, a formada pola/s persoa/s
proxenitora/s, ou a persoa proxenitora e o/a cOnxuxe ou persoa con analoga relacion de

afectividade, e mais:

1°. As fillas e os fillos menores, agas que, con consentimento do/a pai/nai, vivan de xeito

independente.

2°. As fillas e os fillos maiores de idade con incapacitacién xudicial e patria potestade prorrogada ou

rehabilitada.

3°. As fillas e os fillos maiores de dezaoito anos cun grao de discapacidade igual ou superior ao 33

por cento.

4°. As menores e 0s menores en situacion de acollemento familiar permanente ou garda con fins

adoptivos.

4. No suposto de que a Axencia Estatal de Administracion Tributaria non tefia identificado algun
membro da unidade familiar, a determinacion da renda completarase cos datos que figuren na

documentacién acreditativa dos ingresos achegada coa solicitude debidamente constatados.



5. Para as persoas non obrigadas a declarar, as bases impofiibles as que se fai referencia obteranse
como resultado de aplicar aos datos existentes na administracion os criterios da lexislacion do

imposto sobre a renda das persoas fisicas.

Art. 7. Servizo proactivo

De conformidade co establecido no artigo 25 da Lei 4/2019, do 17 de xullo, de administracién dixital
de Galicia, no suposto de que a Administracion dispofia da informacion ou datos das persoas que
podan beneficiarse desta axuda, podera dirixirse a elas, empregando a canle mais axeitada
segundo o perfil da persoa usuaria, ben a través da App da Xunta, SMS, correo ou outras, co

obxecto de facilitarlles a presentacion da correspondente solicitude.

A solicitude web dispofiible na sede electrénica da Xunta de Galicia sera intuitiva, sinxela e adaptada
a cada un dos supostos nos que poda atoparse a persoa usuaria, recadando os datos estritamente

necesarios segundo a sla situaciéon persoal e familiar.

A presentacion desta solicitude habilitard & Administracion para a sta tramitacion da forma méis
eficiente, recadando a informacion que sexa precisa para facer efectivo o pleno acceso a todos os

trdmites da convocatoria por parte da persoa usuaria.
Artigo 8. Forma, lugar e prazo para a presentacion das solicitudes

1. As solicitudes presentaranse preferiblemente por via electronica a través do formulario

normalizado, anexo |, dispofiible na sede electrénica da Xunta de Galicia, https://sede.xunta.gal

Opcionalmente, poderanse presentar as solicitudes presencialmente en calquera dos lugares e

rexistros establecidos na normativa reguladora do procedemento administrativo comun.

Para a presentacion das solicitudes electronicas poderd empregarse calquera dos mecanismos de
identificacion e sinatura admitidos pola sede electrénica da Xunta de Galicia, incluido o sistema de

usuario e clave Chave365 (https://sede.xunta.gal/chave365).

2. O prazo de presentacion de solicitudes serd de dous meses contados desde o dia seguinte a
aquel en que se produce o nacemento ou se dite a resoluciébn administrativa ou xudicial para os
supostos de adopcion, garda con fins adoptivos ou acollemento familiar permanente. Entenderase
como ultimo dia do prazo o correspondente ao mesmo ordinal do dia do nacemento ou do dia no
gue se ditou a resolucion de adopcién, de garda con fins adoptivos ou de acollemento familiar

permanente.

No suposto de muller xestante, en calguera momento do ano 2024 sempre que supere as 21

semanas de xestacion.


https://sede.xunta.gal/
https://sede.xunta.gal/chave365

No suposto de que a persoa solicitante sexa emigrante retornada a Galicia en 2024 e sempre que 0
fillo ou filla nacera no dito ano 2024, o prazo serd de tres meses que se contaran a partir do dia
seguinte a aquel que conste na documentacién que acredite fidedignamente a data de retorno a
Espafia. Asi mesmo, entenderase como ultimo dia do prazo o correspondente ao mesmo ordinal da

data que figure na dita documentacion acreditativa.

Se o ultimo dia do prazo fose inhabil, entenderase prorrogado ao seguinte dia habil e, se no mes de
vencemento non houbese dia equivalente ao inicial do cOmputo, entenderase que 0 prazo expira 0

ultimo do mes.

3. As familias que puideran ser beneficiarias nos termos indicados no artigo 3.3 disporan desde o dia
seguinte a publicacion desta convocatoria no Diario Oficial de Galicia ata o 28 de febreiro de 2024
para esta finalidade, debendo presentar o Anexo Il e, se procede, o anexo Il, no caso de ter a axuda
xeral ou 0 Anexo | no suposto de non ter optado & axuda no ano de referencia por superar ingresos

nesa anualidade.

4. No suposto excepcional de ampliacibn da axuda ata un ano mais previsto no artigo 4.4 a
comunicacion da situacion de especial vulnerabilidade, anexo IV, realizarase dentro dos dous meses

anteriores & data na que 0 neno ou nena cumpra os tres anos.
Artigo 9. Documentacién complementaria

1. As persoas interesadas deberan achegar coa solicitude, anexo |, a seguinte documentacion:

a) Anexo Il debidamente cuberto e asinado pola persoa proxenitora que non apareza como

solicitante, se é o caso.

b) Copia do libro ou libros de familia en que consten todas as fillas e fillos da persoa solicitante ou
certificacion de nacemento do rexistro civil de cada unha das fillas ou fillos da persoa solicitante, para
efectos de acreditar a data de nacemento e o numero de orde que ocupa a filla ou fillo na

descendencia da persoa solicitante.

¢) Informe médico, que acredite que se iniciou a semana 21 de embarazo na data de presentacion
da solicitude, a data previsible do parto e nUmero de fetos, agas que se trate de xestantes que sigan

0 embarazo no sistema publico galego de saude (Servizo Galego de Saude- SERGAS).

d) Copia da resolucién xudicial ou administrativa que declare a adopcién, a garda con fins adoptivos,
ou o acollemento familiar permanente dun o mais menores de ata tres anos de idade, de ser o caso,

cando se trate de procedementos formalizadas féra da Comunidade autonoma de Galicia.

e) Copia da sentenza de nulidade, separacion ou divorcio ou da resolucion xudicial que estableza as
medidas paterno-filiais dos fillos e fillas comuns nas uniéns de feito e/ou do convenio regulador, de

Ser 0 caso.



f) Certificado de monoparentalidade cando non sexa expedido pola Comunidade Auténoma de

Galicia.

g) Pasaporte en vigor da persoa coénxuxe ou parella, para o suposto de que esta estea en tramite de

autorizacion de residencia.

h) Documentacién acreditativa dos ingresos percibidos no estranxeiro no periodo impositivo
computable, acompafados dun certificado do organismo competente ou entidade bancaria

acreditativo do valor en euros dos ditos ingresos, de ser o caso.

2. No suposto de persoas galegas emigrantes retornadas ou descendentes, deberase presentar

ademais:
a) Documentos xustificativos do nacemento en Galicia ou de ser descendente dunha persoa galega.

b) Certificado de persoa emigrante retornada, expedido polas delegaciéns ou subdelegacions do
Goberno, baixa consular ou calquera outra documentacion que acredite fidedignamente a data de

retorno a Espana.
¢) Pasaporte para as persoas solicitantes que non tefian DNI.

3. No suposto de solicitar a ampliacion excepcional da axuda prevista para situacions de especial
vulnerabilidade no artigo 4.4 dentro dos dous meses anteriores & data na que o neno ou nena

cumpra os tres anos, debera presentarse a seguinte documentacion:
a) Comunicacion da situacion de especial vulnerabilidade segundo o anexo IV.

b) Informe técnico dos servizos sociais comunitarios basicos que acredite a situacion de especial
vulnerabilidade e que se estd sendo atendido/a polo sistema publico de servizos sociais, con

indicacion das solicitudes de prestacions ou axudas econémicas en fase de tramitacion.

4. Cando se acheguen coa solicitude documentos en idioma distinto do galego ou castelan
presentaran tamén a traducién dos ditos documentos a calquera destes dous idiomas, de acordo coa

normativa que sexa de aplicacion.

5. Na solicitude (anexo |) debera figurar, con caracter obrigatorio, un teléfono moébil para os efectos
de activar a tarxeta benvida. A activacion sera efectiva unicamente desde o numero de mobil que se

faga constar na solicitude.

6. De conformidade co artigo 28.3 da Lei 39/2015, do 1 de outubro, do procedemento administrativo
comun, non sera necesario achegar os documentos que xa foran presentados anteriormente pola
persoa interesada ante calquera Administracién. Neste caso, a persoa interesada debera indicar en
gue momento e ante que 6érgano administrativo presentou os ditos documentos, que seran recabados
electronicamente a través das redes corporativas ou mediante consulta as plataformas de
intermediacion de datos ou outros sistemas electronicos habilitados ao efecto, agas que conste no

procedemento a oposicion expresa da persoa interesada.



De forma excepcional, se non se puideran obter os citados documentos, poderd solicitarse

novamente a persoa interesada a stia achega.

7. A documentacion complementaria presentarase preferiblemente por via electronica.

Opcionalmente, as persoas interesadas poderan presentar a documentacion complementaria
presencialmente en calquera dos lugares e rexistros establecidos na normativa reguladora do

procedemento administrativo comun.

As persoas interesadas responsabilizaranse da veracidade dos documentos que presenten.
Excepcionalmente, cando a relevancia do documento no procedemento 0 exixa ou existan dubidas
derivadas da calidade da copia, a Administracién podera solicitar de maneira motivada o cotexo das
copias achegadas pola persoa interesada, para o que poderan requirir a exhibicion do documento ou

da informacion orixinal.

8. Sempre que se realice a presentacion de documentos separadamente da solicitude deberase
indicar o cddigo e o 6érgano responsable do procedemento, o nimero de rexistro de entrada da

solicitude e o numero de expediente se dispon del.

9. No caso de que algun dos documentos a presentar de forma electrénica superase os tamafios
maximos establecidos ou tivera un formato non admitido pola sede electronica da Xunta de Galicia,
permitirase a presentacion deste de forma presencial dentro dos prazos previstos e na forma
indicada no numero anterior. A informacion actualizada sobre o tamafio maximo e os formatos

admitidos pode consultarse na sede electrénica da Xunta de Galicia.
Artigo 10. Comprobacion de datos

1. Para a tramitacion deste procedemento consultaranse automaticamente os datos incluidos nos
seguintes documentos en poder da Administracion actuante ou elaborados polas Administracions

publicas agas que a persoa interesada se opofia a stia consulta:

a) Documento nacional de identidade (DNI) ou numero de Identidade de Estranxeiro/a (NIE) da

persoa solicitante e da persoa conxuxe ou parella, de ser o caso.

b) Declaracion do IRPF, da persoa solicitante, da persoa cénxuxe ou parella e demais membros da
unidade familiar, de ser o caso, correspondente ao Ultimo periodo impositivo con prazo de
presentacion vencido no momento de presentacion da solicitude de subvencion. No caso de non ter

obriga de presentar a declaracion do IRPF comprobarase o nivel de renda.

c¢) Declaracion do IRPF, no caso da persoa solicitante da denominada comunicacion de variacion do
nivel de renda, segundo o anexo Ill e mais da persoa conxuxe ou parella e demais membros da
unidade familiar, de ser o caso, correspondente ao Ultimo periodo impositivo con prazo de
presentacion vencido no momento de presentacion da dita comunicacion. No caso de non ter obriga

de presentar a declaracién do IRPF comprobarase o nivel de renda.

d) Certificado de empadroamento da persoa solicitante.



2. Consultaranse ademais os seguintes datos cando a persoa interesada faga constar na solicitude

que lle é de aplicacion a circunstancia que acredita 0 documento correspondente:

a) Resolucién xudicial ou administrativa que declare a adopcién, a garda con fins adoptivos, ou 0
acollemento familiar permanente dun o mais menores de ata tres anos de idade formalizada na

Comunidade Auténoma de Galicia.
b) Certificado de monoparentalidade expedido pola Comunidade Autbnoma de Galicia.

¢) Acreditacion de atoparse na semana 21 ou posterior de xestacién entre o 1 de xaneiro e o 31

de decembro de 2024 no suposto de seguimento do embarazo polo SERGAS.

3. No caso de que as persoas interesadas se opofian & consulta, deberan indicalo no recadro
correspondente habilitado no formulario correspondente (anexo I, anexo Il e anexo lll) e achegar os

documentos.

Cando asi o esixa a normativa aplicable solicitarase o consentimento expreso da persoa interesada

para realizar a consulta.

4. Excepcionalmente, no caso de que algunha circunstancia imposibilitase a obtencién dos citados

datos, poderase solicitar 4s persoas interesadas a presentacion dos documentos correspondentes.

5. As consultas previstas nos nimeros anteriores deste artigo poderan realizarse en cada unha das

anualidades de vixencia desta orde.

Artigo 11. Procedemento de concesion e resolucién das axudas

7

1. O procedemento de concesion da axuda é o de concorrencia non competitiva, por non ser
necesario realizar a comparacion e prelacién das solicitudes presentadas que retnan os requisitos

establecidos, de acordo co previsto no artigo 19.2 da Lei 9/2007, do 13 de xufio.

As axudas tramitaranse por un procedemento abreviado no que o 6rgano instrutor formularalle ao
organo concedente a proposta de resoluciébn tras comprobar a concorrencia dos requisitos

requiridos.

2. De conformidade co establecido no artigo 68 da Lei 39/2015, do 1 de outubro, do procedemento
administrativo comun das administracions publicas, se a solicitude non esta debidamente cuberta ou
non se presenta a documentacion recollida no artigo 8, requirir ase & persoa interesada para que, no
prazo de 10 dias, emende a falta ou presente os documentos preceptivos, con indicacion de que, se
asi non o fixer, se entendera que desiste da sua peticién, logo da resolucion que debera ser ditada

nos termos previstos no artigo 21 da Lei 39/2015, do 1 de outubro.

3. A resolucion destas axudas correspondelle & persoa titular da Direccion Xeral de Familia, Infancia
e Dinamizacion Demografica, por delegacion da persoa titular da Conselleria de Politica Social e

Xuventude no prazo de catro meses contado desde o dia seguinte ao da data en que a solicitude



tefia entrada no rexistro do érgano competente para a sua tramitacion. Transcorrido o dito prazo sen

recaer resolucion expresa, as solicitudes teranse por desestimadas.

No suposto de ampliacién da axuda inicial ditarase a resolucion correspondente no prazo de catro
meses desde que se cumpra un ano do nacemento, da resolucién correspondente de adopcion, de
garda con fins adoptivos ou de acollemento familiar permanente dun o mais menores de ata tres
anos de idade, ou da presentacion da solicitude no suposto de que esta fose presentada durante o

embarazo.

4. As resoluciéns recaidas neste procedemento esgotan a via administrativa e contra elas pode
interpofierse recurso contencioso-administrativo ante o Tribunal Superior de Xustiza de Galicia, no
prazo de dous meses a partir do dia seguinte ao da notificacion da resolucién se o acto fose
expreso, e se non o fose, 0 prazo serd de seis meses desde o0 dia seguinte a aquel en que a
solicitude se entenda desestimada de conformidade co disposto na Lei 29/1998, do 13 de xullo,

reguladora da xurisdicién contencioso-administrativa.

Potestativamente e con anterioridade & interposicion do referido recurso contencioso-administrativo,
podera interpofierse recurso de reposicion ante o 6rgano que ditou o acto, no prazo dun mes a partir
do dia seguinte ao da notificacion da resolucion expresa. Se a resolucion € presunta, en calquera

momento a partir do dia seguinte a aquel en que se produza o acto presunto.

Non se poderd interpofier recurso contencioso-administrativo ata que sexa resolto expresamente ou

se producira a desestimacion presunta do recurso de reposicion interposto.

Artigo 12. Notificacion

1. As natificaciéns de resolucions e actos administrativos practicaranse preferentemente por medios
electrénicos. As persoas interesadas poderan decidir e comunicar en calquera momento que as
notificacions sucesivas se practiquen ou deixen de practicar por medios electronicos mediante os

modelos normalizados dispofiibles.

2. A persoa interesada debera manifestar expresamente a modalidade escollida para a notificacion

(electrénica ou en papel) no formulario.

3. No caso de optar pola notificacion en papel practicarase a notificaciéon segundo o establecido na

normativa reguladora do procedemento administrativo comun.

4. De conformidade co artigo 45.2 da Lei 4/2019, do 17 de xullo, de administracion dixital de Galicia,
as notificacions electronicas practicaranse mediante a comparecencia na sede electronica da Xunta
de Galicia e a través do sistema de notificacions electronicas de Galicia, Notifica.gal. Este sistema
remitira &s persoas interesadas avisos da posta a disposicion das notificacions & conta de correo

elou teléfono maébil que consten na solicitude. Estes avisos non teran, en ningun caso, efectos de



notificacion practicada e a sua falta non impedira que a notificacion sexa considerada plenamente

valida.

5. As notificacidns por medios electrénicos entenderanse practicadas no momento no que se produza
0 acceso ao seu contido, e entenderase rexeitada cando transcorresen dez dias naturais desde a

posta a disposicion da notificacién sen que se acceda ao seu contido.

6. Se o envio da notificacion electrénica non fose posible por problemas técnicos, practicarase a

notificacion polos medios previstos na normativa reguladora do procedemento administrativo comun.
Artigo 13 . Tramites administrativos posteriores a presentacion da solicitude

A sede electronica da Xunta de Galicia permite as persoas interesadas realizar tramites electronicos,
con posterioridade ao inicio do expediente, accedendo & Carpeta cidad4 da persoa interesada.
Opcionalmente, as persoas interesadas tamén poderan realizar os ditos tramites presencialmente en
calguera dos lugares e rexistros establecidos na normativa reguladora do procedemento

administrativo comun.

Artigo 14. Compatibilidade

Sen prexuizo do establecido no artigo 17 da Lei 9/2007, do 13 de xufio, as subvenciéns establecidas
na presente orde seran compatibles con calquera outra establecida tanto polas administracions
publicas ou calquera dos seus organismos, entes ou sociedades, como por calquera entidade

privada.
Artigo 15. Instrumentacién da axuda

1. A axuda farase efectiva a través da tarxeta benvida, unha tarxeta moedeiro que se expedira a

nome da persoa solicitante. Esta tarxeta non podera ser utilizada en compras a distancia.

A Conselleria de Politica Social e Xuventude remitird ao enderezo indicado na solicitude as tarxetas
benvida coa carga que lles corresponda na anualidade 2024 en funcién do previsto no artigo 4.1 e

con instruciéns para a suUa activacion. Asi mesmo, informara as familias das condiciéns de uso.

2. De ser o caso, a tarxeta serd recargada coa contia que corresponda na anualidade 2025 en
funcién dos meses que restan ata que 0 neno ou nena que deu dereito a ela cumpra un ano ou ata
gue se cumpra un ano da data da correspondente resolucion de adopcion, de garda con fins
adoptivos, ou de acollemento familiar permanente dun o mais menores de ata tres anos de idade ou
ata que se cumpra un ano da presentacion da solicitude, no suposto de que esta fose presentada

durante o embarazo.

3. De atoparse no suposto previsto no artigo 4.2, a tarxeta sera recargada ademais nas sucesivas
anualidades ata que 0 neno ou nena cumpra tres anos ou ata que se cumpran tres anos da data da
resolucion correspondente de adopcion, de garda con fins adoptivos ou de acollemento familiar

permanente dun o mais menores de ata tres anos de idade ou desde a presentacion da solicitude



no suposto de que esta fose presentada durante o embarazo, coas contias e conforme ao

procedemento establecido no dito artigo.

4. De atoparse no suposto previsto no artigo 4.4, a tarxeta sera recargada ata que a unidade familiar
supere a situacion que deu lugar a ampliaciébn ou acceda a un recurso do sistema publico de

proteccion social e, en todo caso, un maximo dun ano.

5. As tarxetas estan sometidas a caducidade e con caracter xeral non poderan ser usadas mais ala

do 31 de decembro de 2028, data limite de vixencia desta orde.

6. A Conselleria de Politica Social e Xuventude conveniara cunha entidade financeira para que
colabore na xestion da axuda. Esta entidade tera a consideracion de entidade colaboradora de
conformidade co establecido no artigo 9 da Lei 9/2007, do 13 de xufio, estando suxeita as obrigas
sinaladas no artigo 12. Polas caracteristicas da colaboracion a entidade que resulte seleccionada
estara exenta de constituir as garantias as que se refire o artigo 72.2 do Decreto 11/2009, do 8 de

xaneiro.
Artigo 16. Madificacion da resolucion de concesién

De acordo co artigo 17.4 da Lei 9/2007, do 13 de xufio, podera dar lugar a modificacion da
resolucion de concesion, a alteracion das condiciéns tidas en conta para a sua concesion e, en todo
caso, a obtencién de subvenciéns ou axudas outorgadas por outras administracions ou entes

publicos ou privados, nacionais ou internacionais.
Artigo 17. Obrigas das persoas beneficiarias

As persoas beneficiarias destas axudas obriganse a observar o disposto no artigo 11 da Lei 9/2007,
do 13 de xufio, e especificamente a:

a) Acreditar o nacemento do neno/a nos supostos de solicitudes presentadas durante o estado de

xestacion no prazo de dous meses desde 0 que este se produza.

b) Responsabilizarse e cumprir as condicions de uso establecidas para a tarxeta benvida e a

destinala exclusivamente & finalidade para a que foi concedida.
¢) Comunicar a perda, roubo ou extravio da tarxeta & Conselleria de Politica Social e Xuventude.

d) Someterse &s actuacions de comprobacion, que efectuard o érgano concedente, asi como a
calquera outra actuacion, sexa de comprobacion ou control financeiro, que poidan realizar os
organos de control competentes, tanto autonémicos coma estatais ou comunitarios. Para este fin

achegarase canta informacion lles sexa requirida no exercicio das actuacions anteriores.

e) Comunicarlle ao 6rgano concedente a maodificacion das circunstancias que fundamentasen a
concesion da subvencién que poida dar lugar & perda dela. Esta comunicacion debera efectuarse no
momento en que se cofieza e, en todo caso, con anterioridade & xustificacién da aplicacion dada aos

fondos percibidos.



Artigo 18. Xustificacion da subvencién

Tendo en conta que as axudas previstas nestas bases se conceden en atencién & concorrencia nas
persoas beneficiarias da situacion prevista no seu artigo 1, de acordo co artigo 28.9 da Lei 9/2007,
do 13 de xufio, non se requirira a rendicion da conta xustificativa regulada nese artigo, sen prexuizo,
en todo caso, da necesaria acreditacion da situacion que xustifica a concesion da subvencién
previamente a sla concesion e o cumprimento das obrigas materiais e formais establecidas nestas

bases.
Artigo 19. Revogacion da prestacion

Procederd o reintegro, total ou parcial, das axudas publicas, xunto cos xuros de demora
devindicados, no suposto de incumprimento das condicions establecidas para a suda concesion, de

acordo co disposto no artigo 33 da Lei 9/2007, do 13 de xufio.
Artigo 20. Informacion as persoas interesadas

Sobre este procedemento administrativo, que ten o cédigo BS403B, poderase obter documentacion

normalizada ou informacién na sede electrénica da Xunta de Galicia, https://sede.xunta.gal, no portal

da Conselleria de Politica Social e Xuventude ,http://politicasocial.xunta.gal,na Direccién Xeral de

Familia, Infancia e Dinamizacion Demogréfica, no teléfono 012, e no enderezo electronico

tarxetabenvida.familia@xunta.gal.

Artigo 21. Transparencia e bo goberno

1. Debera darse cumprimento as obrigas de transparencia contidas no artigo 17 da Lei 1/2016, do 18
de xaneiro, e no artigo 15 da Lei 9/2007,do 13 de xufio. Non obstante as axudas econémicas
concedidas ao abeiro desta convocatoria non se publicaran no Diario Oficial de Galicia, por ser un
dos supostos de excepcion contidos no artigo 17.3 da Lei 1/2016, do 18 de xaneiro e no artigo 15.2
da Lei 9/2007, do 13 de xufio.

2. En virtude do disposto no artigo 4 da Lei 1/2016, do 18 de xaneiro, de transparencia e bo goberno,
as persoas fisicas e xuridicas beneficiarias de subvenciéns estdn obrigadas a subministrar &
Administracion, ao organismo ou & entidade das previstas no artigo 3.1 da Lei 1/2016,do 18 de
Xaneiro, & que se atopen vinculadas, previo requirimento, toda a informacién necesaria para o

cumprimento por aquela das obrigas previstas no titulo | da citada lei.

Artigo 22. Publicidade

Transmitirase & Base de Datos Nacional de Subvencions a informaciéon necesaria de conformidade

co disposto na Lei 38/2003, do 17 de novembro, xeral de subvenciéns.

Disposicion adicional primeira. Infracciéns e sancions


https://sede.xunta.gal/
http://politicasocial.xunta.gal/
mailto:tarxetabenvida.familia@xunta.gal

As persoas beneficiarias encéntranse suxeitas ao réxime de infraccions e sancions que en materia

de subvencions establece o titulo IV da Lei 9/2007, do 13 de xufio.
Disposicion adicional segunda. Delegacion de competencias

Aprébase a delegacion de competencias na persoa titular da Direccion Xeral de Familia, Infancia e
Dinamizacion Demogréfica, ao abeiro do establecido no artigo 7.3 da Lei 9/2007, do 13 de xufio.

Disposicion derradeira primeira. Desenvolvemento da orde

Autorizase a persoa titular da Direccion Xeral de Familia, Infancia e Dinamizacién Demografica para

ditar os actos administrativos necesarios para o desenvolvemento desta orde.

Disposicion derradeira segunda. Entrada en vigor
Esta orde entrara en vigor o dia seguinte ao da sua publicacion no Diario Oficial de Galicia.

Santiago de Compostela, 27 de decembro de 2023

A Conselleira de Politica Social e Xuventude

Fabiola Garcia Martinez



